
ACTA DA SESIÓN ORDINARIA DO PLENO DA CORPORACIÓN DO CONCELLO DE
VALDOVIÑO, CELEBRADA EN DATA SEIS DE MARZO DE DOUS MIL VINTE E
CINCO

Expediente: 2025/G010/000003

Valdoviño, 6 de marzo de 2025
Hora: 20:05
Lugar: Salón de Sesións da Casa do Concello
Primeira convocatoria 
Celebración sesión ordinaria, previa convocatoria, emitido o decreto 82/2025 de 28 de febreiro de
2025, para a que se reúnen baixo a Presidencia do Sr. Alcalde, don Alberto González Fernández,
os/as concelleiros/as: 

PSdeG- PSOE: 
Alcalde
Rosa Ana García López
Sergio Saavedra Gutiérrez 
Benito Manuel Vega Fernández 
Germán Gómez Senra
Tamara Sabín Caamaño
Alejandro Antonio Garcia Sousa

PP: 
Ana Ángeles Arroyo Pérez 
Kristel Testa Ameneiros 

BNG:
Verónica Hermida García
Andrés Rodríguez Rodríguez

Non asiste por causas xustificadas dona Ana María Díaz López e don Cristóbal Colón Leira do 
grupo PP.

Asistidos da secretaria municipal, dona Carlota González Navarro

Abre a sesión o Presidente vista a existencia de quorum, para entrar nos asuntos da Orde do Día: 

I. PARTE DISPOSITIVA

1º.- APROBACIÓN, SE PROCEDE, DOS BORRADORES DAS ACTAS DAS SESIÓNS
ANTERIORES:  14.11.2024  (EXTRAORDINARIA),  14.11.2024  (EXTRAORDINARIA  E
URXENTE), 03.02.2025 (EXTRAORDINARIA) E 06.02.2025 (ORDINARIA). - 

O sr. Alcalde,  que preside a sesión,  pregúntalles  aos concelleiros  se teñen que facer algunha
observación ás devanditas  actas do 14.11.2024, do 03.02.2025 e 06.02.2025 e ao non facerse
ningunha alegación, declara que as actas das sesións plenarias quedan aprobadas sen ningunha
obxección  polo  Pleno  da  Corporación  (votación  ordinaria  e  aprobada  por  unanimidade  dos
asistentes á sesión)

2º.- MOCIÓN BNG: “COLOCACIÓN DE BANCOS”.-

“Sr. Alcalde-Presidente do concello Valdoviño

Andrés  Rodríguez  Rodríguez  e  Verónica  Hermida  García,  concelleiros  do  Grupo
Municipal do BNG no Concello de Valdoviño, ao amparo do disposto nos artigos 91.4 e 97 do
Regulamento  de  Organización,  Funcionamento  e  Réxime  Xurídico  das  Entidades  Locais  ,
presenta para a súa discusión e aprobación, se procede, polo Pleno do concello de Valdoviño a
seguinte.

MOCIÓN

A  Organización  Mundial  da  Saúde  indica  que  camiñar  regulamente  achega  multitude  de
beneficios  ao  organismo:  manter  un  peso  saudable,  perder  grasa  corporal,  previr  e  controlar
enfermidades  cardíacas,  accidentes  cerebrovasculares,  a  hipertensión  arterial,  o  cancro  ou  a
diabetes, ademais de fortalecer os ósos e os músculos ou de mellorar o estado de ánimo e o sono.

En todos os concellos, en calquera parroquia, en calquera lugar, atopamos persoas que camiñan
todos os días, como un exercicio físico máis, igual que quen vai á piscina ou ao ximnasio. De
feito hai lugares que se coñecen xa como “a ruta do colesterol”. Pero moitas persoas maiores,
ademais de necesitar camiñar, precisan facelo sen un esforzo extra, podendo parar, sentar e facer
un descanso cada certo tempo ou certa distancia. Isto explica que moitos concellos teñan entre as
súas prioridades a instalación de bancos. E non só para favorecer a mobilidade dos nosos maiores,
das persoas que que precisan facer un alto no paseo, senón porque os bancos propician tamén a
convivencia  entre  a  veciñanza.  Un banco  ofrece  un  espazo para  conversar,  para  ler  ou  para
contemplar.  Ninguén  pode  imaxinar  unha  praza  ou  xardín  público  sen  bancos,   porque  son
indispensables para a relación social  e para contemplar, comodamente, a contorna. Tampouco
podemos imaxinar unha cidade sen bancos.

ACORDO

O Pleno da corporación insta ao goberno municipal a:

1.-  Consensuar con todas  as  asociacións  de  veciños  e  cos  propios  grupos  municipais  os
lugares idóneos de cada parroquia para a colocación de bancos, contemplando a seguridade
das persoas que os utilicen e incluso que se poida poñer a ambos lados dos bancos unha
cadeira de rodas ou un carro de bebé.

2.- Unha vez que se acorde o número de bancos que farían falta para cubrir minimamente
as necesidades de cada parroquia, concretar e planificar unha primeira dotación en todas as
parroquias, co compromiso de destinar unha partida anual a este tipo de mobiliario durante
o resto do mandato e desde este mesmo ano.

Valdoviño, 10 de febreiro de 2025

Asdo.: Andrés Rodríguez Rodríguez Asdo.: Verónica Hermida García”

.- Dona Ana Ángeles Arroyo Pérez do grupo PP.-  Imos a votar a favor. Que en cada parroquia
elixan a ubicación dos bancos.

.-  Dona Rosa Ana García López do grupo PSdeG-PSOE.- Estamos dacordo coa exposición de
motivos pero xa é algo estamos facendo. A colocación de bancos se fará a petición dos veciños e
tamén a iniciativa municipal. 
Xa hai unha partida para estos gastos. Está previsto colocar en zonas determinadas e hai que
contar tamén cos criterios técnicos.

.- Verónica Hermida García do grupo BNG.- En Sequeiro, onde hai? Por onde eu ando non hai
bancos.

.-  Sr  alcalde  don Alberto González  Fernández.- Ten que haber  propiedade dos  terreos  e  son
mobiliario urbano. As papeleiras tampouco se poden colocar onde queiramos.

.- Verónica Hermida García do grupo BNG.- E nas praias?

.- Sr alcalde don Alberto González Fernández.- Non pode haber papeleiras. É  un tema sanitario.
Nas parroquias que solicitaron bancos, os colocamos.

.- Dona Rosa Ana García López do grupo PSdeG-PSOE.- Se facedes unha proposta coa ubicación
dos bancos o estudiaremos.

Sometida a moción á votación, quedou rexeitada pola Corporación; arroxando a votación o
seguinte resultado:
7  votos  en  contra  dos  concelleiros/as  do  PSdeG-PSOE:  Rosana  García  López,  Sergio
Saavedra Gutiérrez, Benito M. Vega Fernández, Germán Gómez Senra, Alejandro Antonio
García Sousa, Tamara Sabín Caamaño, e o sr. alcalde.
2  votos  a  favor  dos  concelleiros/as  do PP:   Ana  Ángeles  Arroyo  Pérez  e  Kristel  Testa
Ameneiros.
2 votos a favor do grupo BNG: Verónica Hermida García e Andrés Rodríguez Rodríguez

3º.-MOCIÓN PP: “PRÓRROGA DO DESTINO DE SUPERÁVIT DO ANO 2025” .-

“MOCIÓN  DO GRUPO MUNICIPAL POPULAR  DO CONCELLO  DE VALDOVIÑO
SOBRE SUPERAVIT ORZAMENTARIO DO ANO 2024 

EXPOSICIÓN DE MOTIVOS

Actualmente encontrámonos en situación de prórroga dos Orzamentos Xerais do Estado do ano
2023, debido a que non se aprobou unha nova Lei de Orzamentos Xerais para o ano 2025, nin se
definiron os obxectivos de estabilidade e sostibilidade financeira para este ano. 

Neste contexto, as entidades locais, descoñecen a situación na que quedan as Regras Fiscais para
o ano 2025 e por tanto descoñecen como se aplicará o artigo 32 da Lei Orgánica 2/2012 de
Estabilidade  Presupostaria  e  Sostibilidade  Financeira  en  relación  co  destino  do  superávit

orzamentario, así como a posibilidade de destinar o superávit do ano 2024, ao establecido na
Disposición Adicional Sexta da mencionada Lei Orgánica. 

Dada a actual situación financeira dos concellos e o retraso do Goberno de España en abordar o
novo sistema de financiación  autonómica  para  que  unha vez  establecido  este,  pactar  o  novo
sistema de financiación local  que permita  ás entidades  locais  facer  fronte ao incremento dos
prezos dos gastos correntes así como do capítulo de persoal e prestación de servizos aos cidadáns,
é imprescindible determinar canto antes “os obxectivos de estabilidade e sostibilidade financeira
que serían de aplicación ás entidades locais no caso de que non se aproben os novos obxectivos
para el ano 2025”.

 Neste  contexto,  é  necesario  que  os  concellos  poidan  destinar  o  superávit  do  ano 2024 nas
mesmas condicións que o ano anterior, nos termos que establece a disposición adicional sexta,
que regula una serie de regras especiais para o destino do superávit orzamentario, que van desde a
realización de inversións, ao pago a provedores ou á amortización de débeda. 

Polo exposto, solicitamos: 

Instar ao Goberno de España a que aprobe un Real Decreto Lei que permita a prórroga do destino
do superávit  do ano 2024, para as entidades locais no ano 2025, nos termos que establece a
disposición adicional sexta da Lei Orgánica 2/2012 de Estabilidade Presupostaria e Sostibilidade
Financeira, que regula unha serie de regras especiais para o destino do superávit orzamentario,
que van desde a realización de inversións, ao pago a provedores ou a amortización de débeda.”

Sometida a moción á votación, quedou rexeitada pola Corporación; arroxando a votación o
seguinte resultado:
7  votos  en  contra  dos  concelleiros/as  do  PSdeG-PSOE:  Rosana  García  López,  Sergio
Saavedra Gutiérrez, Benito M. Vega Fernández, Germán Gómez Senra, Alejandro Antonio
García Sousa, Tamara Sabín Caamaño, e o sr. alcalde.
2  votos  a  favor  dos  concelleiros/as  do PP:   Ana  Ángeles  Arroyo  Pérez  e  Kristel  Testa
Ameneiros.
2 votos en contra do grupo BNG: Verónica Hermida García e Andrés Rodríguez Rodríguez

FORA DA ORDE DO DIA

Visto a proximidade do 8 M, Día Internacional da Muller, léese a Declaración Institucional e o
Pleno da Corporación acepta a inclusión da Declaración institucional.

TEXTO INSTITUCIONAL POLO 8 DE MARZO, DÍA INTERNACIONAL DA MULLER

“O Concello de Valdoviño reivindica,  un ano máis, o 8 de marzo como data fundamental na
visibilidade do traballo en prol do feminismo e dos dereitos das mulleres. 
Tal  e  como  recolle  na  súa  declaración  institucional  a  Federación  Galega  de  Municipios  e
Provincias  (FEGAMP)  dende  o  Concello  de  Valdoviño  reafirmamos,  “o  compromiso  do
municipalismo cos  dereitos  das  mulleres,  cara a acadar  a  igualdade  de  xénero  en  todos  os
espazos  da  vida  política  e  social  local  dende o  pulo  de  medidas  concretas  que  reforcen os
dereitos das mulleres e as nenas, para que sexan protagonistas do seu propio presente”. 
Así,  “ segue sendo necesario reforzar a nivel global e local a aplicación de medidas en tres
áreas clave: 

 Fomento  dos  dereitos  das  mulleres  e  nenas  fronte  a  toda  forma  de  violencia,
discriminación e explotación. 

 Promoción da igualdade de xénero elevando as voces das mulleres e nenas para acabar
coas desigualdades. 

 Impulsar o apoderamento garantindo o acceso inclusivo de mulleres e nenas á educación,
o emprego, o liderado e os espazos de toma de decisións.”

En Valdoviño, a través das políticas e o traballo do persoal técnico procúrase unha Igualdade real
en todos os ámbitos da vida comunitaria.  Dende o programa municipal "Somos e Contamos"
seguen a deseñarse actuacións de prevención, sensibilización e formación durante todo o ano, co
obxectivo dun impacto efectivo en toda a veciñanza.
Así,  a  posta  en  marcha  de  proxectos  nos  centros  educativos  relacionados  con  Educación  e
diversidade sexo-afectiva ou prevención dos riscos asociados a Internet; a xestión dos recursos de
conciliación ou a organización de exposicións e actividades coeducativas, entre outras, poñen de
manifesto  que  a  Igualdade  é  un contido  específico  e  tamén  transversal,  de  cara  a  acadar  un
progresivo  apoderamento  e  a  comprensión  xeral  de  que  o  feminismo  é  a  opción  válida  e
respectuosa para estar no mundo e educar aos nosos nenos e nenas dende o amor da Diversidade e
a xustiza da Igualdade.

Cada 8 de marzo, Valdoviño segue na loita polos dereitos sociais”

O Pleno da Corporación  manifesta o seu apoio á declaración institucional antedita.

4º.-   DAR CONTA DA LIQUIDACIÓN DE GASTOS E INGRESOS DO ORZAMENTO  
MUNICIPAL CORRESPONDENTE AO ANO 2024.- 

Dase  conta  da  aprobación  da  liquidación  de  gastos  e  ingresos  do  Orzamento  Municipal
correspondente ao exercicio de 2024.

Os/as concelleiros/as tomaron coñecemento das resolucións da Alcaldía.

5  º.-DAR CONTA DE DECRETOS DA ALCALDÍA EMITIDOS NO MES DE FEBREIRO  
DE 2025.-

Dáse conta ao Pleno, en virtude do artigo 42 do R.D. lexislativo 2568/86 do 28 de novembro polo
que se aproba o Regulamento de Organización, Funcionamento e Réxime Xurídico das Entidades
Locais, dos decretos ditados no mes de febreiro de 2025, que comprenden do número 46 ao 79 do
ano  2025  aos  efectos  de  control  e  fiscalización  dos  órganos  de  goberno  local,  conforme  ao
previsto na Lei Reguladora das Bases de Réxime Local. 

A documentación relativa a este asunto comprensiva de listado numerado e extracto do asunto
entregouse e estivo a disposición dos/as concelleiros/as con anterioridade á sesión plenaria. 

Os/as concelleiros/as tomaron coñecemento das resolucións da Alcaldía.

Os concelleiros do grupo PP solicitan os decretos 51, 52 e 69.

6º.- ROGOS E PREGUNTAS.-

.- André Rodriguez Rodriguez do grupo BNG.- Hai un plan para os lavadoiros? 

C
V
D
:
 
o
N
D
S
g
f
5
9
R
p
1
S
Z
w
g
b
E
l
A
Y
 
V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.

F
I
R
M
A
D
O
 
P
O
R
 
 
C
a
r
l
o
t
a
 
G
o
n
z
á
l
e
z
 
N
a
v
a
r
r
o
 
 
(
F
E
C
H
A
:
 
1
1
/
0
3
/
2
0
2
5
 
1
0
:
2
4
:
0
0
)
 
,
 
 
A
l
b
e
r
t
o
 
G
o
n
z
á
l
e
z
 
F
e
r
n
á
n
d
e
z
 
 
(
F
E
C
H
A
:
 
1
1
/
0
3
/
2
0
2
5
 
1
0
:
5
9
:
0
0
)
 

V
e
r
s
i
ó
n
 
i
m
p
r
i
m
i
b
l
e
 



6

.- Sr alcalde don Alberto González Fernández.- O fan os traballadores municipais.

.- André Rodriguez Rodriguez do grupo BNG.- Na limpeza entran os contenedores.

.- Sr alcalde don Alberto González Fernández.- Si.

.- André Rodriguez Rodriguez do grupo BNG.- Hai previsión para limpar as cunetas?

.- Sr alcalde don Alberto González Fernández.- Algunhas limparanse cando arranxen  as pistas
pero si que se fan limpezas puntuais.

.- André Rodriguez Rodriguez do grupo BNG.- É perigoso para a condución!.
O centro sociocomunitario, como está?

.- Sr alcalde don Alberto González Fernández.- Hoxe avisouse para volver a publicar.

.- André Rodriguez Rodriguez do grupo BNG.- Que actuacións se prevé nas Baterías de Costa?

.- Sr alcalde don Alberto González Fernández.- Accesos, sinalizacións luminosas...
Está en licitación os aparcadoiros disuasorios  para que non suban a la zona protexida.

.-  André  Rodríguez  Rodríguez  do  grupo  BNG.-  Nas  subvenciones  de  socorrismo  non  saíu
Valdoviño.

.- Sr alcalde don Alberto González Fernández.- As de Deputación non nos corresponde. Están
aínda tramitándoas.

.- André Rodríguez Rodríguez do grupo BNG.- No anterior Pleno trasladouse os altercados de
xente que ía a cabalo.

.- Sr alcalde don Alberto González Fernández.- Trasladouse á Policía.

.- André Rodríguez Rodríguez do grupo BNG.- E a normalización lingüística?

.- Sr alcalde don Alberto González Fernández.- Nolo ten que trasladar a Mancomunidade.

.- André Rodríguez Rodríguez do grupo BNG.- Hai Plan de Prevención?

.- Sr alcalde don Alberto González Fernández.- Si.

.- Sra. Kristel Testa Ameneiros do grupo PP.- Tedes o listado das subvencións?

.-  Dona Rosa Ana García López do grupo PSdeG-PSOE.- O teño aquí, pero como non está a
portavoz, o que queirades.

.- Sra. Kristel Testa Ameneiros do grupo PP.- O deixamos para o seguinte Pleno.

.- Dona Rosa Ana García López do grupo PSdeG-PSOE.- Pero non solicitáchedes ningún listado,
fun eu a que me ofrecín a darvos tódala información , que quede claro.

.-  Sra.  Kristel  Testa  Ameneiros  do  grupo  PP.-  Por  que  non  sacáchedes  antes  o  Centro
Sociocomunitario?. Dixestes que o sacariades en Febreiro.

.- Sr alcalde don Alberto González Fernández.-  Por falta de persoal.

.- Sra. Kristel Testa Ameneiros do grupo PP.- Por que non se contesta ás persoas en relación ás
taxas de vivendas de uso turístico?

.- Sr alcalde don Alberto González Fernández.-  Por falta de persoal. A persoa que o levaba está
de baixa.

.- Sra. Kristel Testa Ameneiros do grupo PP.-  Cando hai falta de visibilidade nunha vivenda que
da a un camiño público, como se solicita que coloquen un espello?

.-  Sr  alcalde  don  Alberto  González  Fernández.-  Con  informe  da  policía  local  si  hai  pista
municipal e considera que non hai visibilidade.

.- Sra. Kristel Testa Ameneiros do grupo PP.-  Como está o Camping? Como se vai actuar? 

.-  Sr  alcalde  don  Alberto  González  Fernández.-  Estase  reclamando  conforme  á  normativa.
Comunicouse xa a data para a recepción das obras que terán lugar inminentemente.

.- Dona Ana Ángeles Arroyo Pérez do grupo PP.-  Dinnos que están reclamando un punto de luz
dende o ano 2021 na zona da Costeira. Non se lles contestou.

.- Sr alcalde don Alberto González Fernández.-  Póñense postos cando é necesario. Non teño
constancia da solicitude. O comprobaremos.

Sen máis asuntos que tratar, o Sr. Alcalde- Presidente, da por rematada e levanta a sesión sendo
ás vinte e unha  horas e quince minutos deste día, do que como Secretaria, estendo a presente
Acta e CERTIFICO.

Conforme o  artigo  3  do  Decreto  24/2018,  de  15  de  febreiro,  sobre  os  libros  de  actas  e  de
resolucións das entidades locais galegas, a presente Acta, identificada co nº 3/2025, incorpórase ó
Libro Electrónico de Actas do Pleno correspondente ao ano 2025.

Na sesión de hoxe non houbo arquivo audiovisual por erro informático axeo a nós

/Asinado e datado na marxe do documento pola secretaria e polo sr. Alcalde/

